23. PA RUSDI DI KACAMATAN

Bapa Rusdi jeung emana gek dariuk, cong nyarembah, ngadeheusan ka Juragan Camat istri.


“Tah geuning bapa Rusdi jeung ema, wan?! Kumaha daratang? Saur Juragan istri.


“Sumuhun timbalan, nembe dongkap bieu pisan, kaulun,” piunjuk ‘Pa Rusdi.

“Beh darien atuh caraliknu,” saur Camat istri, “ulah deukeut teuing panto, eta kalalar kaliwat ku nu barang bawa.”

“Teu sawios kaulan!”

“Eh, ulah kitu, beh dieu, da kula sono ongkoh.”

“Gamparan,” ceuk ambu Rusdi, “abdi teh mung sumeja ngaheuheusan bae, teu barang bantun nanaon, mung hatur lumayan bae.dumeudeul ku congo rema, beas sakuluk. Cau sasikat sareng suluh saleukteuk.”

“Beu, nuhun atuh, ema, sakieu oge asa ditambahan tulang tonggong bae kuela the. Jeung saenjana mah ema jeung bapa teh henteu diarep-arep kikirimanana mah ngan neda dikokolotaunan bae dina perkara aras-urus hajal, da moal saha deui atuh, kaconggoh kula teh, ngan ka bapa jeung ema.”

“Sewu-sewu kasuhun,” wangsulan bapa Rusdi, bari cong nyembah, “isin abdi rawuh abdi gamparan, da nenggah kaliasa mah teu aya pisan, kaulanun.”

Keur Juragan Camat istri nyarios jeung bapa Lurah pareunan, sarta jeung ema Lurahna, jol Djuragan pameget sumping ka dinya.

“Tah geuning bapa jeung ema geus di darieu. Geus lila bapa?”

“Samuhun parantos,kaulanun,” piunjuk ‘Pa Rusdi.

Juragan pameget gek linggih bari papariksa ka ‘Pa Rusdi. “Bapa, kacida pisan kula teh nya bungah, dumeh bapa boeroe2 datang ka dieu. Ti waktu ieu kula nyerenkeun ka bapa sakur koayaan balandongan hadean gorengna, beres henteuna, kula teu ngaborongkeun bapa. Nu pinulungeun nu pingbantueun mah tenkurang, ngan acan na jadi kokolotna bae.”

“Sewu nuhun, upami jisim dilumajankeun dianggo nya kabadoan mah, kaulan!”

“Ema,” saur juragan istri, “ari kula nyerenkeun sagala kuajaan di ubrug, eta kabeh kula teu ngaborongkeun ema.”

“Gamparan, atuh abdi mah teu tiasa naon-naon, kaliasa nung saukur ngasur2 senoeu, kaulan. Naming sakilu deui, upami dianggo kabodoan isin abdi mah, sumeja ngeurenyeuh bae kaulan.”

“Ema, Bapa,” saur Juragan Camat baari nunjuk kana pamasangan, “geura ngaleueut heula atuh. Rek ka dinya sing wareg, bisi kurang tambahan deui.”

“Sumuhun parantos cekap pisan, ti tadi barang jeda bae,kaorian. Manawi kawijian, bade ningal2 pipadamelaneun eta, kaulan,” ceuk ‘Pa Rusdi.

Jung ‘Pa Rusdi jeung pamajikana tarurun ti pasamoan, ngaloris naon nu bakal jadi kabeubeurat marauheanana, sarta prak digarawe sakaperluan-kaperluanana.

24. PESTA

wanci asar indung bapa Rusdi marudang ti pagaweanana ka pondok. Rusdi jeung Misnem kasampak arulin keneh.

“Udi! Inem! Geura marandi, geus burit. Kapan rek lalajo pesta. Sanggeus marandi tuluy darangdan.”

Dur magrib, jelema geus heurip usik di alun2, nu lalajo jeung nu daragan. Lampu-lampu di balandongan ruang, caang kawas ti beurang bae.Ondangan-ondangan geus ngaberes, tatabeuhan geus  gang-ging-gung.

Kira-kira pukul dalapan, beleoung, borobot, pepetasan diseungeut hareupan balandongan, ditumbu ku kembang api. R
usdi jeung Misnem olohok bae bari muntang ka indung bapana. Maranehna karageuteun, nenjo aya seuncu rupa-rupa, hejo, koneng, jeung beureum, tingbelewer di luhur, tingberebet, tingbeledog kawas nu kahuruan bae.

Barang kembang api geus beak, bring ngamimitian pesta, ngibingkeun panganten sepiluneuneun tea. Kapeutingkeun ditumbu ku menak-menak jeung ondangan-ondangan nu sejen, ngabring. Bapa Rusdi oge milu kana najuban. Rusdi jeung Misnem amprok dariuk deukeul panajagan.

Ti sore tepi ka isuk teu aya eureunna susurakan, ager-ageran nu seuseurian. Jelema-jelema nu lalajo beuki peuting, beuki pinuh bae. Kolot budak, awewe lalaki, neurin sakuriling-kuriling balandongan.

Wanci subuh jelema-jelema nu lalajo geus baralik, tapi engkena, dimana geus beurang taksiran haralik deui ka alun-alun, sebab rek raramean deui maen rebulan, nanggap ogel jeung rupa-rupadeui pamaenan tian ti ela.

25. PESTA TI BEURANG

Karasmenan keur pesta ti beurang, di alun-alun geus dialur langkal jambe beunang ngabalur koe gajih, di luhurna digantungan rupa-rupa kabakanan. Jajangkungan, maen colok, ngadu domba, maen calung, jeung lalabuhan geus ngajajar: ogel, badud, kendang penca jeung buncis.

Nu lalajo geus ngabrul deui.

Si Rusdi jeung Misnem ku bapana dipernahkeun di kolong papanggungan menak-menak, di tungguan ku indungna, da bapa Rusdi mah milu tajah-tijih, nguruskeun karasunan.

Barang menak-menak geus kumpul di papanggungan, ger pamaenan ngamimitian, nu unekan tangkal jambe beunang ngabaluran ku gajih tea geus ngaraugkek, sorodot deui ragrag, naek deui, sorodot deui. Kitu bae naker. Sanggeus gajihna dina tangkal tea rurud, kakara nepi naekna ka luhur. Kahakanun nu digantung-gantungkeun di luhur dicokotan, dikandangeun dina samping.

Geus beak kahakananana, tuluj borojolkeun maneh, atuh gampangeun pisan turunna teh, henteu kawas basa keur naek tea.

Sora hulu domina nu jau tinggeleduk malak ricut nu lalajo. Nu bogana ngabobotohan dombana.

Balap jajongkungan tingkedepuk nu lulabuh. Hadean bae euweuh nu cilaka.

Ogel, badud jeung buncis nurunglung geus teu puguh dengkeunana.

Jelema-jelema nu lalajo ear-earan, saleuseurian rame pisan.

Kira-kira wanci bedug pamaenan tea geus eureun kabeh. Tatabuhan geus dibereskeun, jelema-jelema ngabrul baralik da pestana geus lekasan.

Pasosore ‘Pa Rusdi unjukar Juragan Camat istri pameget, amilan rek mulang.

26. LAIS

Karasmenan nu di alun-alun, kacaba nu geus disebutkeun tadi, aya sarupa deui, lais nu lacan dicaritakeun the.

Di tengah alun-alun aya dua leunjeur gombong beunang nancehkeun pisan: congona ditalian ku tambang, luluj tadina dipanteng kana congo nu hiji deui. Handapeun eta awi tatabeuhanana ngagembrung, dogdogna, nurunglung jeung tarompet meretet. Teu lila tereket aya jelema naekan gombong nu saleunjeur rangsod-rangsod nepi kana congona nu ditalian ku tambang tea. Dina congo gombong tea gek manehna diuk bae awina dipelendong-pelendongkeun.

Lah, aya nutak pikareuwaseun, lamun nu kakara lalajo mah mieun awina runtuh atawa peunggas. Lamun runtuh the moal salah deui jelemana nu naek tea meureun rikes awakna tina sakilu luhurna.

Bari diuk dina congo gombong, ber manehna mukakeun payung, dipayung bari alen-aleunan kakawilan jeung geh-gehan.

Rusdi jeung Misnem lalajona mololol bae teu ngiceup-ngiceup, tanggah ka lais tea. Bari munlang kana teungeun indungna. Ari bapana harita teu aya di dinya da kabagian tanggungan uruskeun di kacamatan.

“Buleuh ilu!” ceuk Rusdi, “na kumaha moal ragrag eta jelema the, na bet gagabah teuing. Hayoh! Bet nyukang dina tambang tina congo gombong nu hiji deui.”

“Enya bae,” tembal Misnem, “gagabah pisan eta jelema teh, teu sieun-sieuneun ragrag.”

“Ah, moal daekeun ragrag atuh,” tembal indungna, “da lais mah boga elmu monyet, lamun teu make jampe mah tadi oge tanglu geus  ragrag.”

“Naon, ema, jampe monyet?” ceuk Rusdi. Bari ngomong kitu, matana Rusdi mah molotot bae, nenjokeun tingkahna eta lais tea. Tambangna diayun-ayun bari ngawih jeung rorusau ngigel bari nangkarak.

Anne kaugeleun kana sapolah-polahna eta lais, lain Rusdi jeung Misnem bae. Tapi meh sakabeh nu lalajo, tingaredas, tingaraduh, lihat ku panghabisana.

“Edas! Edas! Ituh sila tutug dina tambang bari mesek kalapa jeung tuluj dibeulah,” ceuk nu lalajo.

“ah, sugan lain jelema eta mah,” ceuk nu saurang deui. “da jelema mah moal nepi ka kilu pangabisana.”

“Iih,” ceuk nu saurang deui. “piraku lain jelema mah, kapan itu sidik pisan huluna, awakna, leungeunna, teu beda ti urang.”

Anu lalajo tina sagala karasmenan meh kabeh karumpul kana lais bae, da tina sakilu anehna, ngan rada hanjakal ngalaisna teu lila, da kaburu dipiwarang eunggeusan.

Nu lalajo tuluj marulang, tatabuhan jeung karasmenan-karasmenan geus dibereskeun, sabab menak-menakna geus marulih ka kacamatan.

Naha enya, barudak? Lais boga jampe monyet?

